ჯანმრთელობის მსოფლიო 73-ე ასამბლეა

კოვიდ19-ის პანდემიით შექმნილი ვითარების გამო, ასამბლეის გენერალური დებატები
ვირტუალურად გაიმართა და ვირუსის თემატიკას დაეთმო.

ჯანმრთელობის მსოფლიო 73-ე ასამბლეის გახსნით ნაწილში მონაწილეობა მიიღეს ორგანიზაციის მიერ მოწვეულმა მაღალი დონის სტუმრებმა: 
შვეიცარიის პრეზიდენტმა (მასპინძელი ქვეყნის სტატუსით), სამხრეთ აფრიკის პრეზიდენტმა (აფრიკის კავშირის თავმჯდომარის სტატუსით), ჩინეთის პრეზიდენტმა, საფრანგეთის პრეზიდენტმა, გერმანიის კანცლერმა, სამხრეთ კორეის პრეზიდენტმა, ბარბადოსის პრემიერ მინისტრმა (კარიბეთის სახელმწიფოთა ასოციაციის თავმჯდომარე ქვეყნის სტატუსით) და გაეროს გენერალურმა მდივანმა ანტონიო გუტერეშმა.

სესიაზე დამტკიცდა დღის წესრიგი და ტაივანის წინადადება ასამბლეის დღის წესრიგში საკითხის დამატების თაობაზე, ასამბლეაში ტაივანის დამკვირვებლის სტატუსით მონაწილეობასთან დაკავშირებით არ იქნა განხილული. ასამბლეის პრეზიდენტმა, ჟენევაში ბაჰამის მუდმივმა წარმომადგენელმა კევა ბეინმა განაცხადა, რომ ტაივანის წინადადების განხილვა შემოდგომის სესიაზე იქნება შესაძლებელი.

ასამბლეის გენერალურ დებატებში საქართველოს დელეგაციის ხელმძღვანელის სახელით, მონაწილეობა მიიღო ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის მინისტრმა ეკატერინე ტიკარაძემ და საკუთარ განცხადებაში კოვიდ19-თან ბრძოლის კუთხით საქართველოს მთავრობის მიერ გატარებულ ზომებზე ისაუბრა. ამასთან, ყურადღება გაამხვილა ოკუპირებულ ტერიტორიებზე არსებულ ვითარებაზე და აღნიშნა, რომ სამწუხაროდ, ცენტრალური ხელისუფლება არ ფლობს ინფორმაციას ოკუპირებულ ტერიტორიებზე არსებულ ეპიდსიტუაციაზე. მინისტრმა ხაზი გასვა საქართველოს მთავრობის მზადყოფნას ოკუპირებულ ტერიტორიებზე მცხოვრები მოქალაქეების მიზნით.

აღსანიშნავია, რომ გენერალური დებატებისას აშშ-ს დელეგაციის ხელმძღვანელმა, ჯანდაცვის
და ადამიანური რესურსების სახელმწიფო დეპარტამენტის მდივანმა, ალექს აზარმა საკუთარ განცხადებაში ისაუბრა კოვიდ19-ზე გლობალური რეაგირების მიზნით აშშ-ს მიერ გაღებულ ფინანსურ კონტრიბუციაზე და ხაზი გაუსვა WHO-ს გამჭვირვალე და დამოუკიდებელი მუშაობის მნიშვნელობას. აღნიშნა, რომ ერთი ქვეყნის მიერ ინფორმაციის დაფარვამ მთელი მსოფლიო უდიდესი გამოწვევის წინაშე დააყენა. ასეთი რამ აღარ უნდა მოხდეს და WHO მეტად ღია და ანგარიშვალდებული უნდა გახდეს. ამასთან, ყურადღება გაამახვილა ტაივანისთვის დამკვირვებლის სტატუსით ასამბლეაში მონაწილეობის მნიშვნელობაზე.

ასამბლეაზე წევრი ქვეყნების კონსესუსით მიღებულ იქნა ევროკავშირის მიერ ინიცირებული რეზოლუცია კოვიდ19-ზე რეაგირების შესახებ, რომლის თანასპონორი გახდა ჯანმრთელობის
მსოფლიო ორგანიზაციის 146 წევრი ქვეყანა, მათ შორის საქართველო. აღნიშნული რეზოლუცია წევრ ქვეყნებსა და საერთაშორისო საზოგადოებას ვირუსთან ბრძოლის კუთხით თანამშრომლობისკენ მოუწოდებს და ავალდებულებს ორგანიზაციის გენერალურ დირექტორს WHO-ს მიერ კოვიდ19-ზე რეაგირების შესახებ მიუკერძოებელი, დამოუკიდებელი და ყოვლისმომცველი შეფასების მომზადებას.
რეზოლუციასთან დაკავშირებით განცხადება გააკეთა აშშ-ს დელეგაციამ, რომელმაც ყურადღება გაამახვილა WHO-ს კოვიდ19-ზე რეაგირებისა და ვირუსის წარმოშობის შესახებ გამოძიების მნიშვნელობაზე და აღნიშნა, რომ რეზოლუციაზე კონსესუსს ემიჯნება რეზოლუციის 7.5 და 9.4 (ეხება ვირუსის პირობებში წევრი ქვეყნების მიერ სექსუალური და რეპროდუქციული ჯანმრთელობის დაცვას. აშშ ეწინააღმდეგება აბორტის მეთოდს, როგორც ოჯახის დაგეგმვის, ისე გლობალური ჯანდაცვის კონტექსტში) ასევე 4, 8.2 და 9.8 პარაგრაფებს (მიუხედავად იმისა, რომ აშშ აღიარებს სამედიცინო ტექნოლოგიებსა და მედიკამენტებზე უნივერსალური, დროული, თანასწორუფლებიანი წვდომის მნიშვნელობას, ხაზს უსვამს ინტელექტუალური საკუთრების მსოფლიო ორგანიზაციის როლს ქვეყნების მიერ მედიკამენტების შემუშავებისა და მათზე წვდომის უზრუნველყოფის თვალსაზრისით. რეზოლუციაში კი WIPO-ს კომპონენტი გამოტოვებულია). სესიაზე კონსესუსით დამტკიცდა ორგანიზაციის აღმასრულებელი საბჭოს ახალი შემადგენლობა WHO-ს რეგიონული კომიტეტების მიერ წარდგენილ კანდიდატებით. ევროპის რეგიონიდან საბჭოს წევრების პოზიცია დაიკავეს დიდმა ბრიტანეთმა და რუსეთის ფედერაციამ.

საქართველომ რუსეთთან მიმართებაში კონსესუსისგან დისოციაციის განცხადება გააკეთა
წერილობით. რუსეთს პასუხის უფლება არ გამოუყენებია. ასამბლეის დახურვის ცერემონიალში მონაწილეობა მიიღეს მოწვეულმა მაღალი დონის სტუმრებმა: კოლუმბიის და პარაგვაის პრეზიდენტებმა, იტალიის, ესპანეთის, ვიეტნამის და ტუვალუს პრემიერ მინისტრებმა, ევროკომისიის პრეზიდენტმა.

ჯანმრთელობის მსოფლიო ორგანიზაციის აღმასრულებელი საბჭოს 147-ე სესია

ჯანმრთელობის მსოფლიო ორგანიზაციის აღმასრულებელი საბჭოს 147-ე სესიაში მონაწილეობა მიიღეს ჟენევაში საქართველოს მუდმივმა წარმომადგენელმა ვიქტორ დოლიძემ და მისიის მრჩეველმა ეკატერინე ხოსიტაშვილმა. 
აღმასრულებელმა საბჭომ დაამტკიცა საბჭოს ახალი თავმჯდომარე (ინდოეთი) და ვიცე- თავმჯდომარეები რეგიონული ჯგუფებიდან (გერმანია, ომანი, კენია, გაინა); 
დამტკიცდა პროგრამის, ბიუჯეტის და ადმინისტრირების კომიტეტისა და დამფუძნებელი კომიტეტების შემადგენლობა;
[bookmark: _GoBack]შეთანხმდა 2021 წლის სესიების თარიღები: აღმასრულებელი საბჭოს 148-ე სესია - 18 იანვარი; ჯანმრთელობის მსოფლიო 74-ე ასამბლეა 24 მაისი-1 ივნისი; პროგრამის, საბიუჯეტო და ადმინისტრაციული კომიტეტის 33-ე სესია (15-17 იანვარი) და 34-ე სესია (19-21 მაისი).
